
 
 : ز کے لیے  KATHY HOCHULگورنر   25/ 10/ 2025 فوری ریلیے

 
 

نے ہالووین کے دوران نشے میں اور لاپرواہی سے گاڑی چلانے کے خلاف کارروائی کے لیے   HOCHULگورنر 
  ریاستی پولیس اور مقامی قانون نافذ کرنے والے اداروں کی گشت میں اضافے کا اعلان کیا ہے

  
  اکتوبر تک جاری رہے گا 31ٹریفک انفورسمنٹ اور گشت کا عرصہ آج سے شروع ہو رہا ہے اور جمعہ، 

  
 18گورنر نے نیو یارک کے باشندوں پر زور دیا کہ وہ ہوشیار رہیں اور نشے کی حالت میں گاڑی نہ چلائیں؛ ہالووین 

  سال سے کم عمر راہگیروں کے لیے سب سے زیادہ جان لیوا دن ہے
  

  چالان کیے گئے تھے 46,212کے ہالووین انفورسمنٹ عرصے کے دوران  2024گزشتہ سال 
  
  

نے آج اعلان کیا کہ ریاستی پولیس اور قانون نافذ کرنے والے مقامی ادارے ہالووین کے   Kathy Hochulگورنر 
موقع پر گاڑی چلانے سے معذور اور لاپرواہ ڈرائیوروں کو پکڑنے کے لیے گشت میں اضافہ کریں گے۔ انفورسمنٹ  

ر کو ہفتے کے دن سے اکتوب 25کا عرصہ، جو گورنر کی ٹریفک سیفٹی کمیٹی کی فنڈنگ سے چلایا جا رہا ہے، 
 اکتوبر کو جمعہ کے دن تک جاری رہے گا۔  31شروع ہو کر 

  
  Hochulگورنر "ہالووین سب کے لیے محفوظ اور خوشگوار ہونا چاہیے، چاہے آپ اسے جیسے بھی منانا چاہیں،" 

"بدقسمتی سے، اسٹیئرنگ کے پیچھے کیے گئے غلط فیصلے جان لیوا نتائج کا باعث بن سکتے ہیں۔   )ہوکل( نے کہا۔
نشے کی حالت میں، بے توجہی سے یا تیز رفتاری سے گاڑی چلانے کا کوئی جواز نہیں۔ ریاست نیو یارک کی پولیس  

(New York State Police اور ہمارے مقامی قانون نافذ کرنے والے افسران اس ہالووین پر ان تمام افراد پر نظر )
 رکھیں گے جو دوسروں کی سلامتی کو خطرے میں ڈالنے کا فیصلہ کریں گے۔" 

  
( کے کمشنر اور گورنر  Department of Motor Vehiclesریاست نیو یارک کے محکمہ برائے موٹر گاڑیاں ) 

"ہم چاہتے ہیں کہ   )مارک جے ایف شروئڈر( نے کہا، Mark J.F. Schroederکی ٹریفک سیفٹی کمیٹی کے چیئر 
ہر کوئی محفوظ رہے اور ہالووین کی تقریبات سے لطف اندوز ہو۔ اگر آپ کی تقریب میں شراب یا منشیات کا استعمال 

سے زیادہ خوفناک چیز آپ نے پہلے   DWIشامل ہے تو ہوش میں سفر کرنے کا منصوبہ بنا کر رکھیں۔ بصورت دیگر 
کبھی نہیں دیکھی ہوگی۔ جب بچے اور والدین ٹرِک اوَر ٹریٹنگ کے لیے باہر ہوں تو یہ یقینی بنانا ہم سب کی ذمہ داری  

ہے کہ وہ محفوظ طریقے سے اپنے گھروں کو واپس پہنچیں۔ راہگیروں پر نظر رکھیں، رفتار کم رکھیں، اپنی توجہ 
 ں کو دور کر دیں اور یقینی بنائیں کہ سب لوگ محفوظ طریقے سے اپنے گھروں کو پہنچ جائیں۔"  ہٹانے والی چیزو

  
"ہماری سڑکوں کو  )اسٹیون جی جیمز( نے کہا، Steven G. Jamesریاست نیو یارک کی پولیس کے سپرنٹنڈنٹ 

محفوظ رکھنا ایک مشترکہ ذمہ داری ہے اور یہ ذمہ داری اس وقت شروع ہوتی ہے جب آپ گاڑی چلانے سے پہلے  
سمجھدارانہ فیصلے کرتے ہیں۔ اس ہالووین پر ہمارے ٹروپرز پوری قوت کے ساتھ سڑکوں پر موجود ہوں گے تاکہ  

سے گاڑی چلانے والے ڈرائیورز سے محفوظ رکھا جا سکے۔ ہم  عوام کو نشے کی حالت میں، بے توجہی یا لاپرواہی
چاہتے ہیں کہ ہر کوئی اس تہوار سے لطف اندوز ہو لیکن حفاظت کو ہمیشہ اولین ترجیح دینی چاہیے۔ پہلے سے 

منصوبہ بنائیں، ہوش کی حالت میں گاڑی چلائیں اور ہماری مدد کریں کہ ہر بچہ اور فیملی محفوظ طریقے سے اپنے  
 ر پہنچ سکے۔" گھ



  
( کے صدر اور  New York State Sheriffs’ Associationنیو یارک اسٹیٹ شیرفس ایسوسی ایشن )

"قانون نافذ کرنے والے اہلکار سال کے  )جیمز کواترون( نے کہا، James Quattroneچوٹوقوا کاؤنٹی کے شیرف 
اس ڈراؤنے موقع پر یہ یقینی بنانے کے لیے سڑکوں پر ہوں گے کہ ہر کوئی محفوظ رہے۔  جب فیملیز ہالووین سے  
لطف اندوز ہو رہی ہوں اور بعض اوقات اس سے پہلے یا بعد کے دنوں میں بھی، ڈرائیورز کو راہگیروں کا خاص 

ر آپ تیز رفتاری سے چل رہے ہیں یا نامناسب حالت میں ڈرائیونگ کر رہے ہیں تو ننھے منے  خیال رکھنا چاہیے۔  اگ
ٹریٹ سے - یا-بھوتوں اور بدروحوں کو دیکھنا مشکل ہوتا ہے۔  ریاست نیو یارک کے شیرف چاہتے ہیں کہ آپ اپنی ٹرِک

 و حواس میں رہ کر گاڑی چلائیں"۔ محفوظ طریقے سے لطف اندوز ہوں، اس لیے حدِ رفتار کی پابندی کریں اور ہوش 
  

ڈرائیورز کو   1,260چالان کیے،  46,212گزشتہ سال کے اقدام کے دوران، قانون نافذ کرنے والے اہلکاروں نے 
 ڈرائیورز کو تیز رفتاری پر ٹکٹ دیے۔  9,029ناموزوں حالت میں گاڑی چلانے پر گرفتار کیا اور 

  
  DWIانفورسمنٹ کے عرصے کے دوران ڈرائیورز ہوش و حواس کی جانچ کرنے والی متعدد چوکیوں اور اضافی 

گشت کی توقع رکھ سکتے ہیں۔ ناموزوں حالت میں گاڑی چلانے والوں کو نشانہ بنانے کے علاوہ، قانون نافذ کرنے 
 والے افسران ایسے ڈرائیورز کو بھی پکڑیں گے جن کی توجہ ہٹی ہوئی ہے یا تیز رفتاری سے چل رہے ہیں۔ 

  
نیشنل ہائی وے ٹریفک سیفٹی ایڈمنسٹریشن کا کہنا ہے کہ ناموزوں حالت میں سڑکوں پر گاڑی چلانے والوں اور  

میں،   2023راہگیروں کی تعداد میں نمایاں اضافے کی وجہ سے ہالووین خاص طور پر ایک جان لیوا رات ہے۔ سال 
فیصد میں ناموزوں حالت میں گاڑی چلانے والے  29ہالووین کے موقع پر ہونے والے جان لیوا کار حادثات میں سے 

ڈرائیور شامل تھے۔ تحقیقات سے یہ بھی ظاہر ہوتا ہے کہ ہالووین کے موقع پر راہگیروں کی ہلاکتیں دیگر راتوں کے  
کے اعداد و شمار یہ بھی ظاہر کرتے ہیں کہ ناموزوں حالت میں گاڑی  NHTSAبڑھ جاتی ہیں۔  %43مقابلے میں 

سے اب تک نشے   2019سے زائد افراد کی جان لی ہے۔ سال   13,000چلانے کے بحران نے مسلسل دوسرے سال 
سیکنڈ میں کوئی نہ کوئی   85فیصد اضافہ ہوا ہے اور ہر  22کی حالت میں گاڑی چلانے سے ہونے والی اموات میں 

 شخص نشے میں گاڑی چلانے کے حادثے میں ہلاک یا زخمی ہوتا ہے۔  
  

ان ڈرائیورز کے لیے جنہیں ہالووین کی پارٹیوں کے بعد گھر جانے کے طریقے کی ضرورت محسوس ہو سکتی ہے،  
، " موبائل ایپHave a Plan" فاؤنڈیشن کی  STOP-DWIگورنر کی ٹریفک سیفٹی کمیٹی اور نیو یارک سٹیٹ 

Apple   اورAndroid  یہ ایپ نیو یارک کے باشندوں کو ٹیکسی سروس تلاش  سمارٹ فونز کے لیے دستیاب ہے۔
  DWIکرنے اور کال کرنے کے ساتھ ساتھ مقررہ ڈرائیورز کی فہرست تیار کرنے کی سہولت فراہم کرتی ہے۔ یہ 

قوانین اور جرمانوں کے بارے میں معلومات بھی فراہم کرتی ہے نیز یہ مشتبہ طور پر ناموزوں حالت میں ڈرائیونگ 
 کرنے والے شخص کو رپورٹ کرنے کا ایک ذریعہ بھی ہے۔ 

  
###  

